
Cefndir 

Ysbrydolwyd y prosiect Celfyddydau Rhyfela gan y newidiadau enfawr yn sgil y Rhyfel Byd Cyntaf 

ar ein celfyddydau a’n diwylliant, a’r newid dramatig i ffurfiau celf o bob math wrth ymateb i 

erchyllterau a’r newidiadau cymdeithasol, a arweiniodd yn eu tro at y Dauddegau Gwyllt a’r 

dylanwad parhaus ar gymdeithas heddiw. 

Roedd y Rhyfel Byd Cyntaf a’r cyfnod wedi hynny yn adeg cyffro cymdeithasol enfawr. Nod y 

prosiect Celfyddydau Rhyfela yw deall effaith y rhyfel ar y celfyddydau a diwylliant, ac agweddau 

pobl, ac ystyried sut yr oedd cartwnau, caneuon, ffilmiau, dulliau dawns ac ati wedi llywio hyn, a 

sut y defnyddiwyd y pethau hyn nid yn unig fel cyfryngau i godi hwyliau, ond yn ddull o recriwtio 

dynion ifanc hefyd. 

Rydym wedi archwilio’r uchod ar y cyd ag amrediad o grwpiau ysgol a chymunedol. Maent wedi 
dysgu sut y newidiwyd y celfyddydau gan brofiadau’r rhyfel, a sut y newidiodd cymdeithas hefyd. 

 

Y Rhyfel Byd Cyntaf i’r Dauddegau Gwyllt 

Roedd y Dauddegau Gwyllt yn adeg o ffyniant economaidd, gyda phwyslais diwylliannol unigryw. 
Roedd cerddoriaeth Jazz yn ffynnu, ailddiffiniwyd gwedd newydd menywod Prydain trwy’r 
‘fflaper’,  ac roedd Celf Deco yn ei hanterth. 

Ar y pryd, roedd rôl menywod yn newid hefyd, a daeth sensoriaeth i fodolaeth. Roedd effaith y 

rhyfel ar lesiant y bobl yn cael ei adlewyrchu trwy newidiadau i ddulliau paentio, gyda dyfodiad 

celf haniaethol a mynegiannol, daeth jazz yn boblogaidd, a gwelwyd cynnydd yng ngwerth 

adloniannol digwyddiadau ym maes chwaraeon, datblygodd llenyddiaeth arddull byr a chryno, ac 

roedd ffilmiau’n adloniant poblogaidd a gwelwyd twf yn genre ffuglen wyddonol. 

Roedd teimlad cyffredinol o newydddeb, oedd yn gysylltiedig â modernedd ynghlwm ag ysbryd y 
Dauddegau Gwyllt, a thorri traddodiadau. Ymddengys fod popeth yn bosib trwy dechnoleg gyfoes. 
Roedd technoleg newydd, yn enwedig ceir, ffilmiau a’r radio’n golygu fod gan ran helaeth o’r 
boblogaeth fynediad at ‘fodernedd’. Collwyd addurniadau ffurfiol, er budd agweddau ymarferol o 
ran bywyd dyddiol a phensaernïaeth. Ar yr un pryd, bu cynnydd ym mhoblogrwydd jazz a dawnsio, 
yn groes i hwyliau’r Rhyfel Byd Cyntaf. Yn aml, cyfeirir at y cyfnod hwn fel y Cyfnod Jazz. 

 

Ffilm 

Yn y cyfnod hwn y daeth ffilm yn boblogaidd.  Yn ystod y Rhyfel Byd Cyntaf, fe’u defnyddiwyd i 

gyfleu negeseuon heddwch ond wedyn wnaethon nhw droi’n bropaganda recriwtio. Roedd llawer 

o bobl yn derbyn newyddion am y rhyfel trwy’r ffilmiau hyn. 

Ar ôl y rhyfel, roedd y sinemâu’n ffynnu, ac yn dangos doniau sêr megis Charlie Chaplin a Buster 

Keaton, oedd yn cynnig dihangfa’n debyg i’r theatr. Roedd gwylio ffilm yn rhad ac yn hygyrch, a 

bron i’r math newydd o adloniant roi diwedd ar yr hen genre theatrig vaudeville oedd yn bodoli 

cyn ac yn ystod y Rhyfel Byd Cyntaf. 



Llenyddiaeth 

Ymateb llenyddiaeth i’r Rhyfel Byd Cyntaf oedd nid yn unig cyfleu erchyllterau rheng flaen y 
brwydro, ond hefyd effaith y rhyfel ar gymdeithas yn gyffredinol. Mae nifer fawr o gerddi enwog 
o’r cyfnod hwn. 

Roedd y siom a dyfodd o ganlyniad i’r rhyfel wedi cyfrannu at ddatblygiad modernedd, genre oedd 
yn chwalu’r ffyrdd traddodiadol o ysgrifennu, oedd yn diystyru agwedd ramantaidd tuag at natur, 
ac yn canolbwyntio ar fyd mewnol cymeriadau, megis gwaith Virginia Woolf. 

Roedd “Y Genhedlaeth Goll” yn llawn pobl ifanc a siomwyd ar ôl y Rhyfel Byd Cyntaf, gydag 
agwedd sinigaidd tuag at y byd. Mae’r term fel arfer y cyfeirio at enwogion y bydd llenyddol 
Americanaidd oedd yn byw ym Mharis ar y pryd. Ymhlith aelodau enwog roedd Ernest 
Hemingway, F. Scott Fitzgerald, a Gertrude Stein. Ysgrifennodd yr awduron hyn, rhai ohonynt yn 
alltudion, nofelau a straeon byrion yn mynegi dicter tuag at fateroliaeth ac unigoliaeth oedd yn 
rhemp yn y cyfnod hwn. 

 

Darluniau - Cartwnau 

Yn ystod y Rhyfel Byd Cyntaf roedd cartwnau’n bwysig o safbwynt codi hwyliau. Llwyddodd 

Bairnsfather ac ‘Old Bill’ cymeriad a grëwyd ganddo, achosi i’r genedl chwerthin, felly hefyd gwaith 

William Heath Robinson, H. M. Bateman a George Studdy. Cynhaliwyd arddangosfeydd celf 

rheolaidd i ddangos gwaith artistiaid poblogaidd, ac roeddynt yn denu nifer iachus o ymwelwyr. 

 

Radio 

“Oes Aur y Radio” oedd y 1920au, roedd amrywiaeth y rhaglenni radio’n cymharu’n ffafriol â 
rhaglenni teledu’r 21ain ganrif. Ym 1925, daeth recordio trydanol, un o ddatblygiadau mwyaf 
recordio sain erioed, yn hygyrch i bawb trwy recordiau gramoffon a gynhyrchwyd ar lefel 
fasnachol. 

Mae’r BBC yn dechrau darllediadau radio ym 1922 yn y Deyrnas Unedig dan yr enw ‘British 
Broadcasting Company’, consortiwm rhwng cynhyrchwyr radio a phapurau newydd.  Trodd yn 
ddarlledwr cyhoeddus ym 1926. 

 

Y Celfyddydau 

Oes Mynegiadaeth, ac yn ddiweddarach Swrealaeth oedd y 1920au. Ymhlith mudiadau eraill, 

roedd  Dada, a gychwynnwyd yn yr Eidal oedd yn gwrthod y gorffennol, yn dathlu cyflymder, 

peiriannau, trais, ieuenctid a diwydiant. Roedd yn annog moderneiddio ac adfywio diwylliannol. Ei 

ddiben oedd bychanu’r hyn oedd yn ddiystyr o ran y byd cyfoes ym marn ei gyfranogwyr.  Yn 

ogystal â gwrthwynebu rhyfel, roedd mudiad dada hefyd yn erbyn bwrdais ac yn anarchaidd ei 

natur. 

Arddull dylunio a phensaernïaeth yr oes oedd Celf Deco, oedd yn enwog am ei gymeriad 

geometrig. 



 

 

Buom yn gweithio 
gyda grŵp 
oedolion 
mynediad agored 
oedd wedi ystyried 
y newidiadau a 
ddigwyddodd ym 
maes y 
celfyddydau. 
Aethant ati i greu 
darnau unigol er 
mwyn creu 
cyfanwaith i 
ddehongli’r 
newidiadau i 
arddull mwy 
mynegiannol oedd 
yn gyffredin yn 
ystod y 1920au. 

 



Ffotograffiaeth 

Cyn y Rhyfel Byd Cyntaf, defnyddiwyd ffotograffiaeth yn bennaf ym maes gwyddoniaeth, ac nid 
peth cyffredin oedd perchen ar gamera. Dechreuodd Ffotograffiaeth y Rhyfel Byd Cyntaf, sy’n 
gyfarwydd inni heddiw, ffynnu yn y 1920au wrth i gamerâu ddod yn fforddiadwy, a datblygodd 
ffotograffiaeth yn hobi poblogaidd. 

 

Gyda chymorth Credu, Gofalwyr Ifainc y Trallwng, portreadu oedd y ffocws.  Gyda grŵp hŷn y 

Gofalwyr Ifainc, es i ymweld ag Ashmans Antiques yn y Trallwng oedd yn golygu y gallwn 

ddefnyddio dillad y cyfnod, yn ogystal â dysgu gwybodaeth arbenigol am y diwylliant oedd yn 

gysylltiedig â dillad. Buom yn ystyried y dillad a wisgwyd rhwng y rhyfeloedd. Cawsom ein 

haddysgu ynghylch sut yr oedd pobl y cyfnod yn gwisgo eu dillad, a sut y bydden nhw wedi gosod 

eu hunain ar gyfer lluniau. 

Buom hefyd yn ystyried hanes y camera, a pha rai a ddefnyddiwyd yn ystod y cyfnod dan sylw. 

Buom yn edrych ar ansawdd y ffotograffau a gynhyrchwyd gan y camerâu hyn a dyfodiad y ‘Kodak 

brownie’ oedd yn galluogi’r dosbarth canol i allu fforddio eu camera eu hunain.  Roeddwn yn 

annog y dosbarth i ystyried sut y byddai ffotograffiaeth amatur wedi golygu mwy na’r lluniau syml 

a dynnwyd ar ôl y rhyfel byd cyntaf. Buom yn ystyried sut i aeddfedu ffotograffau trwy raglen 

‘photoshop’  er mwyn cyfateb i’r cyfnod dan sylw. Hefyd buom yn deall sut yr oedd ffotograffau yn 

cofnodi bywyd, yn hytrach nag arddangos cyfoeth yn unig. 

 

Y Cyfryngau - Hysbysebu 

Datblygodd hysbysebion radio’n gyfrwng ar gyfer hysbysebu torfol, a dechreuodd y cyfryngau 
ganolbwyntio ar enwogion, yn enwedig arwyr ym maes chwaraeon a sêr ffilm. Aristocratiaid a 



chymdeithaswyr ifainc oedd y bobl ifanc disglair, fyddai’n cynnal partïon gwisg ffansi, yn mynd ar 
helfeydd trysor cymhleth, yn cael eu gweld mewn lleoliadau ffasiynol, gyda thabloidau Llundain yn 
llenwi’r colofnau clecs gyda straeon amdanynt. Mae’r un peth yn wir hyd heddiw am y math yma o 
sylw yn y cyfryngau. 

Yn ystod y Rhyfel Byd Cyntaf, cenedlaetholwyd y rheilffyrdd, ac roedd patrymau gwaith wedi’r 
rhyfel, a hwb economaidd yn golygu fod gan weithwyr fwy o amser hamdden. Datblygodd 
teithio’n weithgaredd hamdden pwysig, ac yn fwy fforddiadwy i bobl gyffredin, a defnyddiwyd 
arddull Celf Deco ar gyfer posteri. 

 

Ar y cyd â Chlwb Cymdeithasol Llanfyllin aethom ati i ystyried sut y defnyddiwyd propaganda yn 

ystod y rhyfel byd cyntaf i godi hwyliau. Roedd lluniau o leoliadau gwyliau, yn arddull Celf Deco, yn 

dangos sut y gwerthwyd twristiaeth fel gweithgaredd oedd yn fforddiadwy i bawb. Defnyddiwyd y 

syniad hwn, gan greu ein lluniau ein hunain, yn arddull Celf Deco, o rai o adeiladau a golygfeydd 

mwyaf cyfarwydd Llanfyllin. 



Ffasiwn 

Roedd menywod yn fwy grymus yn gymdeithasol ac yn economaidd yn ystod  y Rhyfel Byd Cyntaf, 

gan ddechrau dangos eu rhyddid yn eu ffordd o wisgo ar ôl diwedd y rhyfel. Rhoddwyd y gorau i 

wisgo staes, roedd llinellau hem yn uwch, a ffrogiau’n symlach (i weithio yn y ffatrïoedd) gan 

arwain yn y pendraw, at arddull "fflaper" gyda sgertiau byr iawn, llawer o golur a gwallt byr. 

 

Buom yn gweithio gydag ystod o grwpiau er mwyn ystyried newidiadau ym myd ffasiwn, yn 
enwedig i fenywod.  Bu grŵp mynediad agored o’r Trallwng yn canolbwyntio’n bennaf ar y 
newidiadau ym myd ffasiwn cyn, yn ystod ac ar ôl y Rhyfel Byd Cyntaf. Roedd plant ysgol yn 
gwybod fod menywod wedi ennill y bleidlais ar ôl y rhyfel ond roeddynt yn synnu nad oedd 
menywod yn cael gwisgo trowsus cyn y rhyfel.  Roedd y newidiadau mewn ffasiwn, gyda ffrogiau a 
sgertiau byrrach a dillad mwy llac heb staesys yn golygu mwy o ryddid i fenywod, ac arweiniodd at 
fwy o annibyniaeth iddynt a’r gallu i wneud eu dewisiadau eu hunain. 

 

Theatr / Adloniant 

Roedd y diwydiant adloniant yn ffynnu yn ystod y rhyfel. Er gwaethaf pryderon am fwynhau’r 

gweithgareddau hyn yn y dechrau, cydnabuwyd yn gyffredinol fod gweld sioe neu fynd i ddawns 

yn codi’r hwyliau, roedd yn therapiwtig ac yn ddihangfa. Er eu bod yn destun cyfreithiau 

trwyddedu llym fel tafarndai, roedd neuaddau’n denu aelodau cymdeithasol ffasiynol, oedd yn 

dod i wylio sioeau cabaret, ac i roi cynnig ar ddawnsiau newydd megis y Tyrci-trot a Gwasg y Bwni. 

O ganlyniad, roedd pobl yn mwynhau sioeau hwyl ac ysgafn yn ystod y rhyfel, er yn aml byddai 

caneuon neu sgetshis yn rhan o’r rhaglen oedd yn ysgogi teimladau gwladgarol, ac yn annog 

dynion ifanc yn y gynulleidfa i ymrestru. Treuliodd y personadwr gwrywaidd Vesta Tilley cyfnod y 

rhyfel yn perfformio mewn theatrau ar draws y wlad fel Milwr Prydeinig argyhoeddiadol, a daeth 

yn enwog fel “Siarsiant Recriwtio Gorau Prydain”. 



Yn ystod y 1920au, wrth i’r ffilm ddod i’r brig, gwelwyd dirywiad yn yr adloniant a’r theatr oedd yn 

boblogaidd cyn ac yn ystod y Rhyfel Byd Cyntaf. 

 

 

 



Buom yn gweithio gydag amrediad o grwpiau megis Ysgol Gynradd Llanfyllin i ystyried adloniant 
ym maes y theatr. Drama  a ddefnyddiwyd gan Mencap i ystyried pam yr oedd dynion ifainc yn 
awyddus i ymrestru ar gyfer y Rhyfel Byd Cyntaf efallai, yn enwedig ‘tlodion’ o Stryd y Bont 
Llanfyllin. Buon nhw hefyd yn ystyried bywyd y milwyr yn y ffosydd, a marw ynddynt a chafwyd 
cyfle i ailberfformio brwydrau  a’r milwyr fu’n canu Caneuon y Nadolig, yn ysgwyd dwylo a 
chwarae pêl-droed. 

 

Dawns 

Yn ystod y 1920au, daeth clybiau dawns yn hynod boblogaidd.  Y dawnsiau mwyaf poblogaidd trwy 
gydol y degawd oedd y ffocstrot, y wals a’r tango Americanaidd. Fodd bynnag o ddechrau’r 1920, 
datblygwyd dawnsiau newydd ecsentrig amrywiol. Y ‘Breakaway’ a’r ‘Charleston’ oedd y rhai 
cyntaf. Seiliwyd y ddau ar ddulliau a churiad cerddorol Affrica Americanaidd, gan gynnwys y felan, 
oedd yn hynod boblogaidd. Taniwyd poblogrwydd y Charleston ar ôl ei chynnwys mewn 2 o sioeau 
Broadway ym 1922. Roedd y ‘Black Bottom craze’, a ddeilliodd o Theatr yr Apollo’n boblogaidd am 
gyfnod byr yn y neuaddau dawns rhwng 1926 a 1927, gan ddisodli’r Charleston. Erbyn 1927, y 
ddawns gymdeithasol fwyaf poblogaidd oedd y ‘Lindy Hop’, oedd yn gyfuniad o’r ‘Breakaway’ a’r 
‘Charleston’ ac yn integreiddio elfennau tap. Yn Neuadd Ddawns y Savoy y’i datblygwyd, i 
gerddoriaeth jazz ragtime piano ‘stride’. Yn ddiweddarach, esblygodd y ‘Lindy Hop’ yn ddawnsiau 
‘Swing’ eraill. 

 



Cyflwynwyd cyfres o sesiynau dawns gyda grwpiau megis Llwyn Teg, Clwb Cinio Dyffryn  Tanat, 
Canolfan Dydd Ann Holloway, Mencap ac Ysgol Gynradd Llanfyllin. Hefyd cafwyd cyflwyniad i 
gerddoriaeth yr oes, a chyfle i ddawnsio i’r gerddoriaeth. 

 

Cerddoriaeth 

Erbyn y 1920au hwyr roedd cerddoriaeth ddawns yn flaenllaw o ran cerddoriaeth boblogaidd o 
bob math. Trawsffurfiwyd darnau clasurol, operetâu, cerddoriaeth werin ac ati’n alawon dawns 
poblogaidd er mwyn bodloni chwant dawnsio’r cyhoedd. Er enghraifft, ail-drefnwyd llawer o 
ganeuon yr opereta gerddorol o 1929 "The Rogue Song" (y seren Opera Metropolitanaidd 
Lawrence Tibbett oedd â’r brif rôl), a’u defnyddio fel cerddoriaeth ddawns, gan droi’n ffefrynnau’r 
clybiau dawns ym 1929. 

Hefyd daeth dulliau cerddoriaeth newydd i ddiwylliant prif ffrwd yn ystod y 1920au.  I bobl ifanc, 
jazz oedd y gerddoriaeth fwyaf poblogaidd. Roedd cyfoeth y perfformwyr a chantorion y degawd 
hwnnw’n cynnwys Louis Armstrong, Duke Ellington, Sidney Bechet, Jelly Roll Morton, Joe "King" 
Oliver, James P. Johnson, Fletcher Henderson, Frankie Trumbauer, Paul Whiteman, Bix 
Beiderbecke, Adelaide Hall a Bing Crosby. 

 

Buom yn ystyried cerddoriaeth y cyfnod gydag amrediad o grwpiau, ac yn y digwyddiad olaf un, 
cafwyd perfformiadau o ganeuon a cherddoriaeth enwog y 20au.  Mae rhai o’r cerddorion dal yn 
enwog heddiw, ac  yn cael dylanwad ar gerddorion ein hoes ni. 

 

 

 



Pabïau 

Yng ngwanwyn 1915, cafodd meddyg o Ganada, yr Is-gyrnol John McCrae, oedd yn galaru colli a 
chladdu ffrind agos yn ddiweddar, ei ysbrydoli gan y pabïau i ysgrifennu cerdd, enwog erbyn hyn, 
sef ‘In Flanders Fields’.  

Ysbrydolodd cerdd McCrae academydd Americanaidd, Moina Michael, i wneud pabïau coch ffabrig 
wedi’u gwneud â llaw a gafodd eu cludo wedyn i Loegr gan wraig Ffrangeg, Anna Guerin. 
Archebodd y Lleng Brydeinig (Frenhinol), a ffurfiwyd ym 1921, sawl miliwn o’r pabïau a’u gwerthu 
ar 11 Tachwedd y flwyddyn honno. Gwerthwyd y pabïau ar unwaith bron, a llwyddwyd i godi dros 
£106,000 gan ‘Apêl y Pabi, cyntaf erioed; swm sylweddol o arian ar y pryd.  Defnyddiwyd yr arian i 
helpu cyn-filwyr y Rhyfel Byd Cyntaf i gael gwaith a chartrefi. 

Y flwyddyn wedyn, sefydlodd yr Uwch-gapten George Howson, ffatri yn Llundain lle dechreuodd 
cyn-filwyr anabl wneud pabïau. Heddiw mae Ffatri a warws y Lleng Brydeinig yn Aylesford yn 
cynhyrchu miliynau o babïau, bob blwyddyn. 

Roedd cymaint o alw am babïau yn Lloegr, ychydig iawn oedd yn cyrraedd yr Alban. Sefydlodd 
gwraig yr Iarlles  Haig ‘Ffatri Pabïau’r Iarlles Haig' yng Nghaeredin ym 1926 i gynhyrchu pabïau ar 
gyfer yr Alban yn unig. Mae 5 miliwn o babïau Albanaidd (sydd â phedwar petal a dim dail, yn 
wahanol i babïau gweddill y DU) yn dal i gael eu cynhyrchu â llaw gan gyn-filwyr anabl yn Ffatri’r 
Iarlles Haig bob blwyddyn, a’u dosbarthu gan ein chwaer-elusen  ‘Poppy Scotland’. 

 



 

Y syniad y tu cefn i’r darn gwaith yma oedd meddwl am, a thrafod y ffordd y newidiodd y Rhyfel 
Byd Cyntaf lawer o bethau yn y gymdeithas, gan gynnwys hawliau merched, y celfyddydau, 
cerddoriaeth a ffasiwn. Rydyn ni wedi ceisio adlewyrchu hyn yn y gwaith, gan ddefnyddio symbol y 
pabi ar sawl gwahanol ffurf. 

Diolch o galon i bawb fu’n helpu i wneud y darn gwaith yma; Mencap, grŵp Crefft a Sgwrs y 
Trallwng, clwb cinio Dyffryn Tanat, Ysgol Pennant, Ysgol Gynradd Llanfyllin, Grŵp Teuluoedd Ifanc 
Llanfyllin, grŵp cymunedol Llangynyw a’r holl bobl a ddaeth i’r sesiynau galw heibio i helpu. 

 

 

 

 

 

 

 

 

 

 



Straeon Lleol 

Richard Kretchmer (Hanesydd Lleol)  

- Celia Tunstill, tua 5 oed, oedd yn byw yn Stud Farm, Llanfyllin oedd yn rhan o ddigwyddiad i 

ddathlu croesawu’r milwyr adref ar ddiwedd y rhyfel, a gynhaliwyd yn y Neuadd Ymarfer yn 

Llanfyllin.  Mae’n debyg iddi sefyll ar ben bwrdd a chanu ‘Daddy wouldn’t buy me a bow-

wow’. 

- Roedd perfformiadau Drama Amatur yn boblogaidd iawn yn Llanfyllin yn y 1920au  (Tud 

130 – 131 - Llanfyllin Portrait of an Age, 2002 gan Laurie Smith a Richard Kretchmer 

Humphreys, Melvin) 

 

Ruth Weston (Rhyddfreinio Menywod)  

- Yn ystod y rhyfel, yn Llanfyllin roedd gan y menywod lawer o rym. Daethant at ei gilydd i 

brynu’r Institiwt cyhoeddus a nhw oedd yng ngofal yr allweddi.  Fel y gwyddom roedd 

menywod yn weithgar iawn yn ystod y rhyfel, trwy drefnu a chynhyrchu nwyddau ar gyfer y 

dynion ar y ffrynt, a gyda swyddi - ffermio, addysg ac ati. Ar ôl y rhyfel, nid oedd y pwerau 

ar y pryd am ddychwelyd i lefelau milwriaethysrwydd, carchardai, Deddf Cath a Llygoden ac 

ati, ac felly daeth Deddf Cynrychioli’r Bobl i rym ym 1918 ar gyfer pob menyw dros 30 oed 

oedd yn gymwys o safbwynt cymhwyster eiddo (ond ar yr un pryd POB dyn dros 21 oed).  

Ym 1928, gyda’r Ddeddf Rhyddfraint Gyfartal, ehangwyd y bleidlais i bawb dros 21 oed o’r 

diwedd. Ar y cyfan roedd y mudiad dros y bleidlais i fenywod yn ymdrech ehangach am 

gydraddoldeb na’r bleidlais yn unig, ac roedd yn cynnwys agweddau megis hawliau rhieni, a 

hawl menywod i dderbyn cydnabyddiaeth ym maes addysg. 

- Sefydlwyd Cangen Sefydliad y Merched yn Llanfyllin ym 1920 gyda’r nod o hyrwyddo sgiliau 

ymhlith menywod megis cadeirio cyfarfodydd, trefnu digwyddiadau mawr ac ati, ynghyd â 

diddordebau mwy domestig. 

 

Dienw - hanes hen wncl rhywun oedd wedi ymrestru gyda nifer o lanciau eraill o’r pentref. Roedd 
yn rhaid iddynt gael pigiad cyn mynd i’r rhyfel, ond erbyn y diwrnod canlynol, roedd pob un 
ohonynt wedi marw.  Mae eu henwau ar gofeb rhyfel, ond nid yw’n nodi ‘lladdwyd mewn brwydr’ 
wrth eu henwau.   

 

Elizabeth Jones (née Bebb) - Eldt James Bebb, oedd enw fy nhad. Cyn y rhyfel bu’n gweithio … 
gyda ffermwyr lleol. Byddai’n dweud wrthynt ba gaeau i’w haredig a beth i’w blannu …. A byddai’n 
mesur y cae â’i gamau - nid oedd ganddo dâp mesur… byddai ei gamau’n cyfateb i lathenni. Yn 
ardal Castell Caereinion oedd hyn, a bu’n gweithio dros y rhyfel, ac roedd ei swyddfa yn y Trallwng 
….Na ….roedd ei swyddfa ger tŷ’r eglwys.  A bu’n gweithio i Tommy Emberton ar fferm Tyn Llwyn. 
‘Dach chi’n ’nabod y fferm?  Dim ond un fraich oedd gan ei fos. Tŷ mawr coch sydd yn fferm Tyn 
Llwyn wrth ichi adael y Trallwng. Ac roedd dad yn y gwasanaeth tân yn ystod y rhyfel 
hefyd…..oedd…a bu farw yn 93 oed. A 96 oed oedd mam pan fu farw. Bu dad yn gweithio’n galed, 
oherwydd yn ystod y rhyfel byddai’n defnyddio ceffylau i aredig …  beth bynnag fo’r tywydd, a 



byddai’n gwisgo sach hesian dros ei ysgwyddau i’w gadw’n sych wyddoch chi …roedd yn waith 
caled iawn… un o 13 oedd o … a merched y tir hefyd, byddai’r merched yn plannu tatws a’r math 
yna o waith wyddoch chi …. Ac yn defnyddio ceffylau i aredig … nid aradr… tractor sy’n cael ei 
ddefnyddio i aredig erbyn hyn.  Ac roedd ganddo 2 frawd; doedd un brawd ddim yn fodlon 
ymrestru oherwydd nid oedd yn fodlon lladd neb …  un o’r gwrthwynebwyr cydwybodol oedd o 
wyddoch chi. Cafodd un o’r brodyr ei ladd yn Ffrainc yn y ffosydd - 18 oed oedd o… allan yn y 
ffosydd, a ffrwydrodd bom. Welsoch chi ei fedd yn Ffrainc?  Dwi ddim wedi mynd yno, a dwi’n rhy 
hen i fynd bellach… Harold oedd enw f’wncl, a dim ond 18 oed oedd o, ond roedd yn rhaid iddo 
fynd oherwydd roedd angen pob dyn yn ystod y rhyfel …  roedd angen yr holl filwyr posib … 
miloedd ohonynt ynte? Ydych chi wedi bod yn Ffrainc? Buaswn yn hoffi mynd yno … yno mae ei 
fedd o. Harold Bebb oedd ei enw.  Bebb oeddwn i cyn priodi. Buaswn yn hoffi ei weld. Ac wedyn fy 
nghefnder fu’n ffermio acw wedi hynny. 

 

Jack Ellis - Yn Ffrainc y bu fy nhad, ynte, bu’n brwydro yn Ffrainc, a hyd y gwyddom, Batwas oedd o 
ar gyfer Capten  Corbett a rhywbryd yn ystod brwydr y Somme neu un o’r brwydrau tebyg, Batwas 
oedd o ; roedd wedi ymuno â’r fyddin cyn cychwyn y rhyfel, yn 1908 dwi’n meddwl, ar ei gansen 
dwi’n siŵr mai’r dyddiad yw 1908 … ac fel dywedais i Batwas oedd o, a’i waith oedd rhedeg 
negeseuon hefyd, ac yn ystod un o’r brwydrau, roedd y capten wedi anfon fy nhad yn ôl i’r 
pencadlys gyda neges ac erbyn iddo ddychwelyd i’r ffosydd, roedd yr Almaenwyr wedi eu trechu, a 
chafodd y capten ei gymryd fel carcharor  … ond oherwydd i dad fynd â’r neges, roedd o’n iawn. A 
fo oedd un o’r rhai cyntaf i ddioddef oherwydd y nwy a ddefnyddiwyd, a doedd ganddynt ddim 
byd arall, felly beth wnaethon nhw oedd gwlychu hancesi i’w rhoi dros eu hwynebau, wn i ddim a 
rhoddwyd rhywbeth arall iddynt wedi hynny, masg o ryw fath efallai.  Trwy lwc, llwyddodd i ddod 
trwy’r rhyfel.  Mae fy mam a’m tad yn dod o Gaint yn ne Lloegr, ac roedd o yn ail fataliwn 
Ffiwsilwyr Lancashire ac ar ddiwedd y rhyfel gofynnodd y capten iddo beth oedd o’n mynd i’w 
wneud, a’i ateb oedd dal i weithio fel milwr, achos roedd wedi bod yn y fyddin cyhyd, a dywedodd 
ei fod yn mynd i Gymru, ac a fyddai ‘nhad yn hoffi mynd gydag ef? A dywedodd  nad oedd yn 
gwybod dim byd am Gymru, ac annog fy nhad i fynd gydag ef - dwi’n mynd i gychwyn busnes 
meddai. Felly daeth fy nhad yma gydag ef, a daeth am gwpl o wythnosau i weld pa waith oedd ar 
gael trwy’r capten a meddwl wedyn nad oedd dim i’w golli  …  nid oedd ganddo unrhyw waith 
arall, felly penderfynodd mam a dad derbyn cynnig y capten, a symud i Aberriw, ac ystâd Faenor 
ym 1919 ac roedd y capten yn mynd i gychwyn fferm dofednod.  Ar fferm Faenor y cefais fy ngeni 
ym 1921 ychydig wedi diwedd y rhyfel …. Roedd teulu Corbett yn deulu caredig iawn, ac os byddaf 
yn gweld y chwiorydd rŵan, mewn angladd fel arfer, maen nhw’n dod ataf i siarad. Roeddwn i a’u 
merch nhw fel chwiorydd, yn chwarae trwy’r amser. 

 

David Tunstill - roedd ei daid, James Plowden Evans yn hanu o sir Amwythig dros y ffin yn 
wreiddiol, a bu’n ‘torri ceffylau’ ac aeth i’r rhyfel a gweithio gyda’r ceffylau yn ystod y rhyfel hefyd, 
a dychwelodd adref wedi brwydr  Passchendale. 

 

Carol Andrews - O Drefnannau y daeth tad Carol, ‘dyn bach’ oedd o ac enillodd dwy fedal am 
ddewrder ar ôl brwydro yn y Somme ac Ypres. 

 



Beryl Wilkinson - roedd wncl ei gŵr Tom Vaughan yn dod o ardal Baschurch, ac aeth i fferm Wern 
Lwyd tu allan i’r Trallwng fel un o’r Iwmyn, lle ymgasglodd yr holl filwyr cyn cael eu paru â’u 
ceffylau. 

 

Glyn Roberts - roedd ganddo dau wncl - Simon a Bob, ac anfonwyd y ddau i’r ffrynt dwyreiniol ac 
wedyn i Balesteina ac roedd yn gysylltiedig â chymryd dinas Jerwsalem “yn debyg i hanes y Beibl”.   

Dychwelodd y ddau wncl wedi’r rhyfel, ond roedd Wncl Bob wedi colli ei fawd. 

 

 

 



Jean Mary Hughes - dim ond 15 oed oedd ei thad adeg ymrestru. Dywedodd celwydd am ei oed, 
oherwydd roedd mor awyddus i fynd i’r rhyfel, oherwydd plentyn amddifad oedd o. Roedd yn rhan 
o’r Magnelwyr Brenhinol, a chafodd ei symud o gwmpas y wlad i Swydd Warwick a thref Nuneaton 
cyn mynd i’r rhyfel yn Ffrainc. 

 

Cytunodd mwyafrif trigolion Llwyn Teg mai anaml iawn y byddai pobl yn siarad am heb sôn am 
drafod y Rhyfel Mawr. 

 

 

 



 

Cefl a Ffilmiau Gwerthuso  

https://www.youtube.com/playlist?list=PLQi4Oa6wIylfKb8p_9_lZcH09VnX828dN  

 

Lluniau 

https://artsconnection.org.uk/warring-arts-2018-19/ 

 

 

 

 

https://www.youtube.com/playlist?list=PLQi4Oa6wIylfKb8p_9_lZcH09VnX828dN
https://artsconnection.org.uk/warring-arts-2018-19/


Taflenni Gwaith 

 



 

 



 

 



 

 



 

 



 

 

 


